Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ «ՏՆՏԵՍԱԿԱՆ ԶԱՐԳԱՑՄԱՆ ԵՎ ՖԻՆԱՆՍԱՎՈՐՄԱՆ ԿԱՌՈՒՅՑ» ՀԻՄՆԱՐԿԻՆ ԳՈՐԾԱՌՈՒՅԹՆԵՐ
ՊԱՏՎԻՐԱԿԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ արդարադատության նախարարություն
	09.03.2026թ.

	
	№/27.1․2/11403-2026

	«Գյուղատնտեսության ոլորտում Հայաստանի Հանրապետության կառավարության մի շարք որոշումներով հաստատված աջակցության ծրագրերի շրջանակներում Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպության գործառույթները Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին վերապահելու մասին» ՀՀ կառավարության որոշման նախագծի  (այսուհետ՝ Նախագիծ) վերաբերյալ հայտնում ենք հետևյալը՝ 
1․ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն ներքին (լոկալ) իրավական ակտը, դա  նորմատիվ իրավական ակտի հիման վրա և դրան համապատասխան ընդունված իրավական ակտն է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից։
Նախագծի նախաբանում, որպես դրա ընդունման իրավական հիմք հղում է կատարված «Հայաստանի Հանրապետության 2026 թվականի պետական բյուջեի մասին» օրենքի 9-րդ հոդվածի 21-րդ մասին և Հայաստանի Հանրապետության կառավարության 2025 թվականի դեկտեմբերի 4-ի N 1742-Ն որոշման N 1 հավելվածի 7-րդ կետի 2-րդ ենթակետին։
«Հայաստանի Հանրապետության 2026 թվականի պետական բյուջեի մասին» օրենքի 9-րդ հոդվածի 21-րդ մասի համաձայն՝ Կառավարությանը անհրաժեշտության դեպքում թույլատրվում է հաստատել պետության ներքին և արտաքին քաղաքականության բնագավառում Հայաստանի Հանրապետության 2026 թվականի պետական բյուջեի միջոցների հաշվին (մասնակի կամ ամբողջությամբ) իրականացվող ծրագրեր և միջոցառումներ։
Հայաստանի Հանրապետության կառավարության 2025 թվականի դեկտեմբերի 4-ի N 1742-Ն որոշման N 1 հավելվածի 7-րդ կետի 2-րդ ենթակետի համաձայն ի թիվս այլնի ՏԶՖԿ-ի խնդիրներից է հիմնադրի որոշումներով ՏԶՖԿ-ին պատվիրակված Հայաստանի Հանրապետության տնտեսության արդիականացմանն ու զարգացմանն ուղղված պետական սուբսիդավորման և այլ ծրագրերի իրականացումը։
Մինչդեռ Նախագծի 1-ին կետով սահմանվում է, որ մի շարք ծրագրերի շրջանակներում «Գյուղատնտեսական ծառայությունների կենտրոն» պետական ոչ առևտրային կազմակերպությանը վերապահված գյուղատնտեսական ծրագրերի մոնիթորինգի կամ տեղազննության կամ ուսումնասիրությունների հետ կապված գործառույթների իրականացումը վերապահել (պատվիրակել) Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին։
Վերոգրյալի արդյունքում կարելի է փաստել, որ 2025 թվականի դեկտեմբերի 4-ի N 1742-Ն որոշման N 1 հավելվածի 7-րդ կետի 2-րդ ենթակետով ՏԶՖԿ-ին պատվիրակված Հայաստանի Հանրապետության տնտեսության արդիականացմանն ու զարգացմանն ուղղված պետական սուբսիդավորման և այլ ծրագրերի իրականացման լիազորություններ է նախատեսվում, իսկ Նախագծի վերոգրյալ կարգավորմամբ լիազորություն է նախատեսվում  ծրագրերի մոնիթորինգի կամ տեղազննության կամ ուսումնասիրությունների հետ կապված գործառույթների իրականացման նպատակով։
Ամբողջ վերոգրյալի արդյունքում գտնում ենք, որ լրացուցիչ հիմնավորման և պարզաբանման կարիք ունի այն հարցը, թե արդյոք Նախագծի նախաբանում նշված օրենսդրական և ենթաօրենսդրական նորմատիվ իրավական ակտերը կարող են հանդիսանալ Նախագծի համար իրավական հիմք։
	










Ընդունվել է։

Նախագծում և նախագծի նախաբանում կատարվել են փոփոխություններ։





























	2. Նախագծի 2-րդ և 3-րդ կետերի համաձայն՝ 
2.	Սույն որոշման 1-ին կետի դրույթները տարածվում են գյուղատնտեսության ոլորտում իրականացվող այն աջակցության ծրագրերի վրա, որոնց գործողության ժամկետը լրացել է, կամ Հայաստանի Հանրապետության կառավարության համապատասխան որոշումը ուժը կորցրած է ճանաչվել, սակայն շարունակվում են այդ ծրագրերի շրջանակում նախատեսված և Հայաստանի Հանրապետության էկոնոմիկայի նախարարությանը վերապահված մոնիթորինգի կամ տեղազննության կամ ուսումնասիրությունների հետ կապված  իրավահարաբերությունները։
3.	Հայաստանի Հանրապետության էկոնոմիկայի նախարարին՝ սույն որոշումն ուժի մեջ մտնելուց հետո մեկամսյա ժամկետում ապահովել համապատասխան իրավական ակտերում փոփոխությունների իրականացումը։
[bookmark: _Hlk222414499][bookmark: _Hlk222414188]Վերոգրյալ կարգավորումների առումով նշենք, որ Նախագծի 1-ին կետում մատնանշված ծրագրերի մեծամասնության գործողության ժամկետները դեռևս ավարտված չեն, ուստի, տվյալ դեպքում պարզ չի դառնում, թե ինչու Նախագծի 1-ին կետով նշված ծրագրերի շրջանակներում «Գյուղատնտեսական ծառայությունների կենտրոն» պետական ոչ առևտրային կազմակերպությանը վերապահված գյուղատնտեսական ծրագրերի մոնիթորինգի կամ տեղազննության կամ ուսումնասիրությունների հետ կապված գործառույթների իրականացումը Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին վերապահելու (պատվիրակելու) վերաբերյալ կարգավորումները չեն նախատեսվում Նախագծի 1-ին կետում նշած իրավական ակտերով։
	
Ընդունվել է։

	2. [bookmark: _Hlk189590851]ՀՀ տարածքային կառավարման և ենթակառուցվածքների նախարարություն
	12.03.2026թ.

	
	      № ԴԽ/14.2/8902-2026

	Ձեր կողմից ներկայացված «Գյուղատնտեսության ոլորտում Հայաստանի Հանրապետության կառավարության մի շարք որոշումներով հաստատված աջակցության ծրագրերի շրջանակներում Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպության գործառույթները Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին վերապահելու մասին» ՀՀ կառավարության որոշման նախագիծը քննարկվել է ՀՀ տարածքային կառավարման և ենթակառուցվածքների նախարարությունում, ինչպես նաև ՀՀ մարզպետների աշխատակազմերի և համայնքների ղեկավարների հետ։
Կից ներկայացնում ենք ՀՀ Վայոց ձորի մարզպետի աշխատակազմի և ՀՀ Արմավիրի մարզի Բաղրամյան համայնքի ղեկավարի կողմից ներկայացված առաջարկությունները։
Նախագծի վերաբերյալ այլ դիտարկումներ և առաջարկություններ չկան։
	
Ընդունվել է։

	ՀՀ Վայոց ձորի մարզպետի աշխատակազմ
Ի  կատարումն  Ձեր  2026 թվականի մարտի 3-ի թիվ  ԴԽ/14.2/7786-2026 հանձնարարականի՝ տեղեկացնում ենք, որ «Գյուղատնտեսության ոլորտում Հայաստանի Հանրապետության կառավարության մի շարք որոշումներով հաստատված աջակցության ծրագրերի շրջանակներում Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպության գործառույթները Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին վերապահելու մասին» ՀՀ կառավարության որոշման նախագիծը քննարկվել է մարզպետի աշխատակազմում։
Հայտնում ենք, որ գյուղատնտեսական աջակցության ծրագրերի շրջանակներում շահառուների ընտրությունը և պայմանագրերի կնքումն իրականացվում է կենտրոնացված կարգով, ինչի հետևանքով մարզպետների աշխատակազմերը դուրս են մնում գործընթացից և չունեն ամբողջական տեղեկատվություն իրենց մարզում իրականացվող ներդրումների ու շահառուների վերաբերյալ։           
     Ելնելով վերոգրյալից առաջարկում ենք՝
   - ամրագրել դրույթ, համաձայն որի՝ յուրաքանչյուր ծրագրի շրջանակում շահառուի հետ պայմանագիր կնքելուց կամ հայտը հաստատելուց հետո, «Տնտեսական զարգացման և ֆինանսավորման կառույց» հիմնարկը ամսական պարբերականությամբ համապատասխան տեղեկատվությունը    (շահառուի անուն ազգանունը, բնակավայրը, ծրագրի տեսակը և նախատեսվող ներդրման ծավալը) տրամադրի մարզպետի աշխատակազմին: 
  -  ծրագրերի շրջանակներում առավել արդյունավետ հողատարածքների ընտրության, ինչպես նաև տեղազննությունների և մոնիթորինգի իրականացման աշխատանքներում ներգրավել մարզպետների աշխատակազմերի գյուղատնտեսության վարչությունների մասնագետներին:
	Չի ընդունվել։

Գյուղատնտեսության ոլորտում Հայաստանի Հանրապետության կառավարության որոշումներով հաստատված աջակցության ծրագրերի շրջանակներում շահառուների վերաբերյալ հաշվետվությունների ներկայացման և այլ գործընթացները իրականացվում են տվյալ ծրագրի պայմաններին համապատասխան։ Միաժամանակ, ընթացիկ մոնիթորինգի աշխատանքների վերաբերյալ կտեղեկացվի, ցանկության դեպքում կարող են մասնակցել:

	ՀՀ Արմավիրի մարզի Բաղրամյան համայնք
Նախագիծը նպատակահարմար է ընդունել՝ այն դիտարկելով որպես.
· պետական սուբսիդավորման արդյունավետության բարձրացման մեխանիզմ,
· ներդրումային կառավարման բարելավման քայլ,
· համայնքային տնտեսական աճի կայունացման գործիք։
Լրացուցիչ առաջարկությունների իրականացումը թույլ կտա.
· բարձրացնել պետական աջակցության ծրագրերի վերադարձելիությունը,
· նվազեցնել ներդրումային ռիսկերը,
· ձևավորել հաշվետու և արդյունքահեն գյուղատնտեսական քաղաքականություն։
	Ընդունվել է։

	3. [bookmark: _Hlk216705572]ՀՀ ֆինանսների նախարարություն
	17․03․2026

	
	 N 01/9-2/6808-2026

	Ի պատասխան Ձեր 27.02.2026թ. N 01/4280-2026 գրության՝ Գյուղատնտեսության ոլորտում Հայաստանի Հանրապետության կառավարության մի շարք որոշումներով հաստատված աջակցության ծրագրերի շրջանակներում Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպության գործառույթները Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին վերապահելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ կառավարության մի շարք որոշումներով հաստատված գյուղատնտեսության ոլորտի աջակցության ծրագրերի շրջանակներում «Գյուղատնտեսական ծառայությունների կենտրոն» ՊՈԱԿ-ին (այսուհետ՝ ՊՈԱԿ) վերապահված գյուղատնտեսական ծրագրերի մոնիթորինգի կամ տեղազննության կամ ուսումնասիրությունների հետ կապված գործառույթների իրականացումը վերապահել Էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին (այսուհետ՝ ՏԶՖԿ), հայտնում ենք հետևյալը.
1. [bookmark: _Hlk222474737]Հիմնավորման համաձայն, Նախագծով առաջարկվող գործընթացը պայմանավորված է գյուղատնտեսական ծրագրերի մոնիթորինգի իրականացումը ՏԶՖԿ-ին վերապահելու անհրաժեշտությամբ, նկատի ունենալով ՀՀ կառավարության 04.12.2025թ. N 1742–Ն որոշմամբ հաստատված ՏԶՖԿ-ի կանոնադրությամբ (7-րդ կետի 6-րդ ենթակետ) վերջինիս խնդիրների շարքում պետական սուբսիդավորման ծրագրերի շրջանակներում մոնիթորինգի իրականացումը նախատեսված լինելու հանգամանքը:
	Այս կապակցությամբ նշենք, որ գյուղատնտեսության ոլորտում իրականացվող ծրագրերի մոնիթորինգն ու տեղազննությունները հանդիսանում են նաև ՊՈԱԿ-ի գործունեության առարկան, որի նպատակը մոնիթորինգի և տեղազննությունների միջոցով գյուղատնտեսության ոլորտում իրականացվող ծրագրերի նախապես պլանավորված և փաստացի արձանագրված նպատակների, արդյունքների, գործողությունների իրականացման և բացթողումների բացահայտումն է (ՀՀ կառավարության 06.02.2003թ. N 138 որոշմամբ հաստատված ՊՈԱԿ-ի կանոնադրության 11-րդ և 12-րդ կետերի 5-րդ ենթակետեր): Այս համատեքստում, նկատի ունենալով գյուղատնտեսական ծրագրերի մոնիթորինգի և տեղազննության հետ կապված գործառույթների իրականացումը միաժամանակ երկու կառույցների կանոնադրություններով փաստացի սահմանված լինելու հանգամանքը, բացահայտման կարիք ունի թե ինչ գործողություններ են ձեռնարկվելու գործառույթների կրկնորդումներից խուսափելու համար:  
	




















Մասամբ է ընդունվել։
[bookmark: _Hlk224659474][bookmark: _Hlk215153307]Գյուղատնտեսության ոլորտի աջակցության ծրագրերի շրջանակներում մոնիթորինգի կամ տեղազննության կամ ուսումնասիրությունների հետ կապված գործառույթների կրկնորդումներից խուսափելու համար «Գյուղատնտեսական ծառայությունների կենտրոն» ՊՈԱԿ-ի փոխարեն դրանք Նախագծով պատվիրակվում են «Տնտեսական զարգացման և ֆինանսավորման կառույց» հիմնարկին,  իսկ Մթերատվության բարձրացման փորձնական ծրագրի շրջանակում մոնիթորինգի գործառույթները կշարունակի իրականացնել ՊՈԱԿ-ը։ Միաժամանակ, հարցի հստակեցման համար այլ իրավական ակտերում նույնպես կկատարվեն փոփոխություններ, ինչը նախատեսված է նախագծի 11-րդ կետով։ Մասնավորապես, շրջանառվում է ««Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպությունը «Գյուղատնտեսական ծառայությունների կենտրոն» պետական ոչ առևտրային կազմակերպությանը միացման ձեվով վերակազմակերպելու և Հայաստանի Հանրապետության կառավարության 2005 թվականի օգոստոսի 4-ի N 1275-ն որոշումը ուժը կորցրած ճանաչելու մասին» ՀՀ կառավարության որոշման նախագիծը, որի ընդունման պայմաններում «Գյուղատնտեսական ծառայությունների կենտրոն» պետական ոչ առևտրային կազմակերպության կանոնադրության մեջ պետք է կատարվեն փոփոխություններ և անհրաժեշտությամբ պայմանավորված դրանցում կներառվեն նաև սույն նախագծից բխող փոփոխությունները։
 


	2. Բացահայտման կարիք ունի Նախագծի ընդունման դեպքում ՊՈԱԿ-ի Մոնիթորինգի և տեղազննության իրականացման բաժնի (թվով 16 հաստիքների) հետագա գործունեության նպատակահարմարությունը, որին պետական բյուջեից տրամադրվող տարեկան աշխատավարձի ֆոնդը հաստիքացուցակի համաձայն կազմում է 42,120.0 հազ. դրամ: Ընդ որում հիմնավորմամբ ներկայացվել է, որ Նախագծի ընդունման դեպքում պետական բյուջեում եկամուտների և ծախսերի ավելացում կամ նվազեցում չի նախատեսվում։
Ելնելով վերոգրյալից՝ ներկայացված տարբերակով և հիմնավորմամբ Նախագծի ընդունումը համարում ենք խնդրահարույց և գտնում ենք նպատակահարմար վերջինիս անդրադառնալ վերը նշված խնդիրների բացահայտման և տեղեկատվության առկայության պարագայում:
	Մասամբ է ընդունվել։
Հարցի հստակեցման համար այլ իրավական ակտերում նույնպես կկատարվեն փոփոխություններ, ինչը նախատեսված է նախագծի 11-րդ կետով։ Մասնավորապես, շրջանառվում է ««Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպությունը «Գյուղատնտեսական ծառայությունների կենտրոն» պետական ոչ առևտրային կազմակերպությանը միացման ձեվով վերակազմակերպելու և Հայաստանի Հանրապետության կառավարության 2005 թվականի օգոստոսի 4-ի N 1275-ն որոշումը ուժը կորցրած ճանաչելու մասին» ՀՀ կառավարության որոշման նախագիծը, որի ընդունման պայմաններում «Գյուղատնտեսական ծառայությունների կենտրոն» պետական ոչ առևտրային կազմակերպության կանոնադրության մեջ պետք է կատարվեն փոփոխություններ և անհրաժեշտությամբ պայմանավորված դրանցում կներառվեն նաև սույն նախագծից բխող փոփոխությունները։


	4. ՀՀ ԷՆ «Տնտեսական զարգացման և ֆինանսավորման կառույց» հիմնարկ

	Ե-63-1

	Ի պատասխան Ձեր 2026 թվականի փետրվարի 27-ի N 09.7.3/4595-2026 գրության՝ հայտնում եմ Ձեզ, որ «Տնտեսական զարգացման և ֆինանսավորման կառույց» հիմնարկը գրությամբ ներկայացված ՀՀ կառավարության որոշման նախագծի վերաբերյալ դիտողություններ և առարկություններ չունի:
	Ընդունվել է։

	5. [bookmark: _Hlk181605730]ՀՀ ԷՆ «Գյուղատնտեսական ծառայությունների կենտրոն» պետական ոչ առևտրային կազմակերպություն
	02.03.2026թ.

	[bookmark: _Hlk167282525]Հայտնում եմ ձեզ, որ ՀՀ ԷՆ «Գյուղատնտեսական ծառայությունների կենտրոն» պետական ոչ առևտրային կազմակերպությունը իր գործառույթները Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկին վերապահելու մասին ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է։






